
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 15-Ի N1285-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ կառավարության 2024 թվականի օգոստոսի 15-ի «Պետական գույքն օտարելու մասին» N1285-Ա որոշման համաձայն նախատեսվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող, Հայաստանի Հանրապետության Արմավիրի մարզ, համայնք Վաղարշապատ, Էջմիածին ք․ Աթարբեկյան փողոց 17 հասցեում գտնվող 893․47  քառ. մետր մակերեսով շենք-շինությունները,  ինչպես նաև դրանց զբաղեցրած, օգտագործման և սպասարկման համար հատկացված 0.1467 հեկտար մակերեսով հողամասն (անշարժ գույքի նկատմամբ իրավունքների պետական գրանցման N21052024-04-0039 վկայական), (առկա է ինքնակամ կառուցված 51․72 քառ․ մետր մակերեսով շինություն)  (այսուհետ՝ Գույք) օտարել դասական աճուրդով:
Հիմք ընդունելով 587-Ն որոշման N1 հավելվածով հաստատված կարգի  19-րդ կետի 1)-ին ենթակետի պահանջը՝ ՀՀ կառավարության 2024 թվականի օգոստոսի 15-ի  «Պետական գույքն օտարելու մասին» N1285-Ա որոշմամբ աճուրդին մասնակցելու նախավճարը սահմանվել է գույքի մեկնարկային գնի 5 տոկոսի չափով։ 
[bookmark: _Hlk175058144] Նշված որոշման 3-րդ կետի 3)-րդ ենթակետով նաև սահմանվել է առաջին աճուրդի ժամանակ չվաճառված Գույքի վաճառքի նպատակով Հայաստանի Հանրապետության կառավարության 2023 թվականի սեպտեմբերի 28-ի N1667-Ն որոշմամբ հաստատված կարգի պահանջներին համապատասխան մինչև 2026 թվականի հունիսի 12-ը կազմակերպել հերթական աճուրդներ՝ առանց Գույքի վաճառքի մեկնարկային գնի նվազեցման։
Հիմք ընդունելով ՀՀ կառավարության 2023 թվականի սեպտեմբերի 28-ի N1667-Ն որոշմամբ հաստատված կարգի 18-րդ կետով սահմանված էլեկտրոնային աճուրդի նախավճարի չափի հաշվարկման պահանջները՝ ներկայացված նախագծով առաջարկվում է  աճուրդին մասնակցելու նախավճարը սահմանել գույքի մեկնարկային գնի 10 տոկոսի չափով, ինչպես նաև առաջին աճուրդի ժամանակ չվաճառված գույքի վաճառքի նպատակով մինչև 2026 թվականի հունիսի 12-ը կազմակերպել հերթական էլեկտրոնային աճուրդներ՝ առանց գույքի վաճառքի մեկնարկային գնի նվազեցման։
Նախագծով առաջարկվում է նաև Որոշման 2-րդ կետի 7)-րդ ենթակետում նշված  աճուրդի արդյունքում գնորդի առաջարկած գինը ենթակա է վճարման արձանագրությունը ստորագրվելու օրվանից 10 օրվա ընթացքում ժամկետը փոխարինել երեք աշխատանքային օրվա ընթացքում, ինչպես նաև աճուրդի անցկացման և կազմակերպման մեկամսյա ժամկետը փոխարինել եռամսյա ժամկետով։ 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2024 թվականի օգոստոսի 15-ի        N1285-Ա որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

